
1ra,1 “[...][...] meist prise .” Do sprungen si zoz ime onde hilden im
1ra,2 sinen stireip . si gauen sim uorse z ezne . ont daden im
1ra,3 alle di ere di si im gedon mohten ont allet dat gemah .
1ra,4 Si hingen sinen scilt bi im an einen boum
1ra,5 ont sin helm . ont holpen im dat he ontwapent wart .
1ra,6 do heng im de iunfrowe ein herlichen mantel umbe
1ra,7 ont ein paviliun stunt dar bi . dar in ded di iunfrowe
1ra,8 colen dragen want dat weder calt was . Bennen
1ra,9 den pauiliune was alle di gereitscaf di man gedenken
1ra,10 muohte . Min her qma in t pauiliun ont sah ein
1ra,11 dat herlihste bedde vur im gemaht stant . dat he ie
1ra,12 me gesin hede . He wonderde sih sere dor wes wil dat
1ra,13 bedde da gemaht were so scun ont so herlih .
1ra,14 Al um dat vur waren taflen gereht ont man
1ra,15 gaf wazcer onde ginc sitzen ezcen . Do wart
1ra,16 so herlih da gedint uan spisen ont uan dranke dat
1ra,17 sih min her . G . ser wonderde wan allet dat guot cumen
1ra,18 muohte ont di groce bereitscaf in den walde
1ra,19 Do si wal mit gemache gezcen heden onde genoh .
1ra,20 do nam de iunfrowe min heren . G . mit der hant
1ra,21 onde gingen al sprechende in einen walt . Min her
1ra,22 . G . [...][...]

1rb,1 [...][...] ne wild ih um geinre hande guot . dat si wiste de
1rb,2 sconiste dad ir vren willen mit mir gedan woldet
1rb,3 hauen . “Hit wer mir ouh leit” sprah he . Do uragde he
1rb,4 ir wa giflet ont sine iunfrowe hinen waren . “dat
1rb,5 wil ih uh sagen” sprah si . Di iunfrowe mit der he
1rb,6 bleif minnede einen ridder lange do wart de riddre
1rb,7 eine ander minnende di uil hezlicher was dan
1rb,8 de gin di he gelacen hede . onde gaf ir alle dat scunhede
1rb,9 dat d ander hede . Nu hed er ir ein chapel
1rb,10 genomen dat si nuoder uerlos dan alle di ander scunhede .
1rb,11 Do ward ir gesagt dat he d sin’ amien gegeuen
1rb,12 hede . dad was ir zorn onde reit eines dages da he was
1rb,13 Si bad im dat he t ir wider geue . He ne wolde es
1rb,14 nit ont sprah ir buoslih . do ward ir zorn ont sprah

1rb,15 dat si nimer me an di stat ne queme da sin amie
1rb,16 we<r>e.„ si ne wold ir t chapel nemen ont ir ander
1rb,17 scunheit alzemal der zo . Do sprah der riddre wer ir
1rb,18 des helpen sulde . “Dat sal ein bezcer ridder don” sprah
1rb,19 si “dan ir sit . ont is des cuninc arturs geselle . der sal
1rb,20 mih vuren da ur amie is . alda mugt ir mid uren
1rb,21 ovgen sin dad ih ir allet dat nemen sal dat si
1rb,22 des minen ie gewan [...][...]”

1va,1 “[...][...] an m auonde uenden an m ende uan den
1va,2 walde dat man heizt grant plain . alda solen si
1va,3 werlih comen . ih wil uh ouh sagen ein warzeichen
1va,4 Min her . G . vurd einen wicen scilt . ont giflet
1va,5 vurd einen gedeilden scilt . dad vuerste deil is
1va,6 van golde . ont dat niderste is rot uan sinople .”
1va,7 Alsos wisd ons di iunfrouwe wa wir uh
1va,8 vinden sulden . do scide wir mit grocer vrevden
1va,9 van ir dad wir nine wisten wi si was wa-t
1va,10 [...][...] sagen ne wolde . Min her . G .
1va,11 dahte menige wis wi di iunfro wesen muohte . mit
1va,12 [...][...] in t pauiliun cumen ont di
1va,13 iunfrowe dede min heren . G . ontscon dar na hiz si n
1va,14 slafen gan op dat scone bede onde bleif vur im bez
1va,15 he ontslafen was . do hiz si ir ein ander bedde machen
1va,16 ze sinen vucen onde ginc der op slafen mit der
1va,17 anderre iunfrowen . Des morgins vru stunden di
1va,18 zwo iunfrowen op onde wecten gine cnehte . do ontwahte
1va,19 min her . G . ont stund op . di iunfro hiz im
1va,20 sin wapne brengen . ont sprah ze n zuein serianden
1va,21 dat si balde ir sevmeren bereiten onde riden ir
1va,22 wege . Si nam de iunfro b ein side onde hiz si balde enweg
1va,23 [...][...]

1vb,1 [...][...] onde quamen ze uespzid ze iunfrowen muonen hus .
1vb,2 Da ward in alle di ere gedan di man in don muohte ont
1vb,3 allet dat gemah . Si heden z ezcen ont ze drenkene alles
1vb,4 des ir herze gerde . si bedurften s ouh wal want si allen
1vb,5 den dah geuast heden . Do mannelih gezcen hede onde
1vb,6 man izont de tafel suld op don . do quamen zuene cnapen
1vb,7 in gande . der ein was der frowen neue uan me
1vb,8 hus . ont der ander was ir son . de frowe uragd im wat
1vb,9 meren si brahten . “wir brengen uh buose mere urowe”
1vb,10 sprachen si . “wad is dad uil liuoe kint” sprah si
1vb,11 “Uil liue moder” sprah der son al weinende “min
1vb,12 uader ontbudt uh dad ir in nimer me ne sit
1vb,13 ont dad ir sinre silen dor got gedenct want im der hirzoge
1vb,14 morne sal don duoden an deme dage .” Do spranc de

1vb,15 urowe op onde mahte den meisten iamer uan aller der
1vb,16 werelde . Min h’ . G . truste si so he meist mohte . onde
1vb,17 uragd ir wi id her zo comen were . “Dat wil ih uh sagen
1vb,18 herre” sprah si . Min man is ein harde birue ridder gewesen . he is ein

gedagt riddre ont is des hirzogen uan
1vb,19 cambenic harde geweldih gewesen ont sins guods . Nu
1vb,20 wart me hirzogen ein son erslagen hi bi ons in eine-
1vb,21 walt der ein harde scone cnape was . ont vcer mazen [...][...]

